
Novas

En marzo abre o prazo 
de reservas da EIM  
A Rolada

Celebra o Entroido cun 
boneco ou espantallo na 
porta da casa

Máis “Algueiradas  
de inverno” ata o  
mes de abril

Bota a andar o proxecto “O lavadoiro”

A celebración do Entroido inicia  
o programa “Algueiradas de inverno”
En vista da actual situación sanitaria, a Área de Cultura do 
Concello vai continuar descentralizando as actividades 
levándoas polas parroquias por medio dun programa 
denominado “Algueiradas de inverno”, co que pretende darlle 
cabida ás festexadas “tradicionais ou non” que se axeiten aos 
meses máis fríos do ano e mesmo ao arranque da primavera. A 
primeira das algueiradas será o Entroido, que se celebrará en 
Naraío o sábado 19 de febreiro, e as seguintes puxéronse para o 
5 de marzo na igrexa de Santa Mariña, o 12 en Bardaos e o 2 de 
abril no local social da Seara, en Ferreira. En todas esas datas 
haberá obradoiros, música e outros espectáculos, ademais dun 
concurso distinto en cada unha delas.  
 
Nas páxinas interiores deste Novas contámosvos todo o que vai haber 
dentro das “Algueiradas...”, que comezan o sábado 19 de febreiro 
ás 17:00h no local social da Veiga, en Naraío, cun obradoiro de 
disfraces feitos con bolsas do lixo e outros materiais reciclados, aberto 
á participación de rapazada e persoas adultas.  

Ao seu remate haberá un desfile de máscaras -tamén para quen 
veña da casa co disfrace posto- no que se sortearán tres vales 
de 40€ para gastar en establecementos locais. Fai falla inscrición 
previa a través do 616 332 919. 
 
A iso das 19:00h actuará a Escola Municipal de Pandeireta e 
tan pronto como remate o repaso do seu repertorio servirase un 
chocolate acompañado de biscoito e orellas. 
 
No transcurso da tarde de carnaval anticipado tamén se propón  o 
concurso “A orella máis perfecta” pola súa feitura (non se 
valorará o sabor). Entregaranse dous premios, un outorgado por un 
xurado e outro polo público, consistentes en dúas cestas de 
produto de proximidade. Se o xurado e o público coincidisen no 
mesmo veredicto, a segunda cesta iría parar á seguinte orella 
exposta no local que obteña máis votos populares. 

A Deputación da Coruña presentou recentemente os contidos e obxectivos de “O lavadoiro”, un programa de prevención, formación 
e sensibilización arredor da violencia machista que se vai desenvolver tanto en San Sadurniño como en Moeche. A iniciativa pretende 
crear un espazo para a abordaxe integral das violencias contra das mulleres, fomentando a sororidade pero tamén a participación 
dos homes con intención de avanzar cara a un modelo de masculinidade distinto, que interiorice e normalice a igualdade e que 
ademais se comprometa activamente coa erradicación da violencia machista. Proximamente iniciarase o plan de dinamización en 
ambos concellos conducido pola cooperativa Arabías. 

“O lavadoiro”, un programa 
de todas e todos contra a 
violencia machista

“O lavadoiro” quere crear unha rede veciñal de proximidade á que 
calquera muller poida acudir para atopar consello e axuda, sobre todo 
se se sente vítima dunha situación de violencia física ou psicolóxica. Por 
iso o programa toma o nome dos antigos lavadoiros públicos, que 
tradicionalmente foron espazos de irmandade feminina (sororidade) e 
de resistencia contra o machismo. “O lavadoiro” nace  para crear un 
espazo de encontro feminista que ademais lle dea entrada aos homes e 
os emprace a lavar conxuntamente os trapos sucios do machismo de 
forma aberta e pública. 
 
Con este punto de partida, “O lavadoiro” ofrecerá os seguintes servizos:  
•Atención psicolóxica dirixida a mulleres en situación de violencia 
machista  
•Formación especializada para mulleres que queiran formar parte 
dunha rede de prevención e apoio ante situacións de violencia 
machista, pero tamén para homes que queiran avanzar cara a outros 
modelos de masculinidade afastados da violencia e da discriminación 

das mulleres. No apartado formativo tamén entraría o persoal técnico 
municipal, de cara a garantir a integración transversal do principio de 
igualdade de xénero a nivel municipal. 
 
O programa tamén traballará en colaboración coa Mesa de Cooperación 
Interinstitucional contra a violencia de xénero -da que forman parte 
entes dos dous concellos, como os centros de ensino, os servizos de 
atención médica, a Garda Civil, partidos políticos e persoal municipal- 
para planificar accións concretas de prevención e sensibilización neste 
ámbito. 
 
Nos próximos días informarase sobre o desenvolvemento do programa, 
que prevé presentacións públicas tanto en San Sadurniño como en 
Moeche, posiblemente a finais deste mes ou comezos de marzo. Quen 
queira ampliar información antes daquela e sumarse xa ao proxecto, 
pode contactar coa axente de Igualdade no 981 490 027 ext.1 ou no 
correo veronica.rodriguez@sansadurnino.gal. 



Novas Novas

Cultura tamén argallou un concurso que recupera a tradición 
entroideira, caracterizada polas máscaras e polos xantares 
contundentes a base dos produtos da matanza, os grelos, as 
orellas e os freixós. Para demostrar que o carnaval segue vivo a 
pesar das circunstancias pídeselle á veciñanza que prepare un 
espantallo ou un boneco adobiado como cociñeira ou cociñeiro de 
todas esas viandas típicas e que, despois, se coloque diante da 
casa de maneira que se vexa ben desde a vía pública. 
 
Feito isto haberá que tirarlle dúas fotos e mandalas ao 
whatsapp 616 332 919 xunto cos datos da persoa participante 
e o domicilio. As “Entroidadas” -que así se chama a iniciativa- 
deberán estar expostas até o 6 de marzo para entrar nun 
sorteo que premiará  catro deses espantallos. Cada domicilio 
só poderá participar cun boneco. 
 
O premio será unha viaxe a Allariz no mes de maio para visitar o 
XII Festival Internacional de Xardíns.  Poderán asistir dúas 
persoas de cada casa premiada -8 persoas en total-, a quen se lles 
porá un microbús con saída e volta a San Sadurniño no mesmo 
día, ademais de incluír na viaxe o xantar e as entradas na 
exposición de paisaxismo. 

Os premios entregaranse no Concello o 11 de marzo ás 10 da 
mañá e, a maiores, sortearanse catro domicilios como suplentes 
por se chegado o momento algún dos gañadores do concurso non 
pode ou non quere ir a Allariz. 
 
 
 
 
 
 
 
O concurso para a veciñanza tamén terá unha versión dirixida á 
infancia e a mocidade do CPI de San Sadurniño. No seu caso 
deberán colocar os bonecos ao longo da Avenida Marqués de 
Figueroa, de modo que o centro urbano de San Sadurniño tamén 
se vista de Entroido. 
 
O Concello levará a cabo un sorteo que premiará a tres aulas do 
centro de ensino cunha grande merenda e entradas de balde na 
piscina municipal, aínda que para facer valedoiro o agasallo 
deberán agardar a que remate o curso e veña tempo algo máis 
quente que o dos últimos días.

Pon unha “Entroidada” diante da porta

Entroidadas  
tamén no CPI

Sábado 5 de marzo, 17:00h, Igrexa de Santa 
Mariña do Monte: “Cantando afóganse as penas” 
 
A Escola Municipal de Cantos de Taberna cambia o seu entorno habitual -e tamén o seu 
repertorio- para ofrecer un pequeno concerto vocal na igrexa parroquial de Santa Mariña. 
En principio hai marcado un aforo de 60 persoas e fará falla reserva no 616 332 919. O 
grupo avanza que, ademais das súas voces, o público tamén gozará dalgunhas sorpresas 
que de momento non queren desvelar.  
 

Sábado 12 de marzo, 17:00h, Local social de 
Bardaos: “Do Entroido... quedan as sobras” 
 
O programa previsto en Bardaos abrangue, en primeiro lugar, unha exhibición para a 
xente miúda e adulta dos malabares e demais artistadas de Circus Magníficus, seguida 
a iso das 18:00h da actuación da Escola Municipal de gaita na compaña do 
Obradoiro de baile tradicional posto en marcha polo Concello como complemento 
das escolas de música tradicional. A tarde -que leva trazas de se converter en foliada- 
completarase cunha merendada a base de chocolate, biscoito e freixós. 
 
Concurso: Aproveitando o encontro de Bardaos, o Cultura premiará o freixó máis 
grande do concello. A intención é que os freixós participantes se presenten no local 
ese mesmo día, pero se houbese un de tales dimensións que fose imposible transportalo, 
tamén se poderá enviar unha foto ao whatsapp 616 332 919 colocándolle un metro para 
testemuñar o seu diámetro. Hai que anotarse no concurso nese mesmo teléfono e a 
cociñeira ou cociñeiro que faga o freixó de maior tamaño levará como premio un xantar 
ou cea para catro persoas nun restaurante local.  
 

Sábado 2 de abril, 17:00h, Local social da Seara 
(Ferreira): “Benvida, primavera” 
 
O ciclo “Algueiradas de inverno” rematará en Ferreira xa ben entrada a primavera (polo 
menos no almanaque, outra cousa é o tempo que faga) co espectáculo familiar de Tribu 
Calavera titulado “De rechupete”. Cando rematen o cociñeiro Antón e a súa amiga 
Tomasa -protagonistas da obra- contaremos coa actuación do grupo folk 
Encrucillada e, de novo, merendada con chocolate e biscoito.  
 
Concurso: Ás portas da Feira da Plantación -que o Concello pretende recuperar este ano 
se a situación sanitaria o permite- proponse un pequeno certame para elixir os tres 
ramos de flor e planta máis fermosos. Ponse como condición que os ramos non 
sexan comprados e que se confeccionen con flor e verde silvestre que poida atoparse pola 
zona ou que teñamos nos nosos xardíns. Os premios -concedidos por un xurado e pola 
valoración do público- son tres vales para gastar en establecementos do concello. 

E máis “Algueiradas de inverno” en marzo e abril
Tal e como vos avanzamos na portada, o programa de descentralización da Cultura “Algueiradas...” vai continuar con citas en Santa Mariña do Monte, 
Bardaos e Ferreira, co obxectivo de ir recuperando a actividade pouco a pouco e dunha maneira o máis segura posible. Sobra dicir que todos os 
eventos previstos se adaptarán ás esixencias preventivas que haxa en cada momento. 

Novas Novas

O aniversario do nacemento de Rosalía celebrarase cunha exposición na galería da Casa do 
Concello, que poderá visitarse até o 28 de febreiro. Porén, o día 23 -nova data oficial de nacemento da escritora- o 
patio interior da casa consistorial acollerá unha lectura libre de poemas que ela nos deixou como legado cultural e 
símbolo do Rexurdimento da nosa lingua na literatura. 
 
Cultura convida a participar a toda a veciñanza, ás entidades e ao alumnado e profesorado do CPI. Quen queira pasar 
por alí e ler unha das poesías rosalianas só terá que chamar ao 616 332 919 para que lle confirmen o horario 
aproximado dunha cita que se desenvolverá entre as 11 e as 13:00h.  

23 de febreiro:  
Aniversario de Rosalía Castro

Convocatoria de axudas e subvencións:
Nas primeiras semanas do ano vén sendo habitual que o Diario Oficial de 
Galicia e outros boletíns publiquen numerosas convocatorias de axudas e 
subvencións. O departamento de Desenvolvemento local  tomou nota das 
máis destacadas e envíanos unha relación moi resumida do seu contido, 
que poderedes ampliar acudindo aos anuncios correspondentes. Se tedes 
dúbidas ou precisades axuda para tramitar as solicitudes tamén 
tedes a opción de contactar co técnico no 981 490 027. 
 
• DOG núm. 212, do 04/11/2021. Programa de axudas para actuacións de 
rehabilitación enerxética en edificios existentes (PREE 5000) para 2022. 
Obxecto: axudas para a rehabilitación enerxética en edificios anteriores a 
2007, de concellos de menos de 5.000/20.000 habitantes, para a mellora 
da envolvente (fachadas, tellados, fiestras...), uso de enerxías renovables e 
iluminación interior. Persoas beneficiarias: persoas físicas ou xurídicas 
propietarias das vivendas. Prazo de solicitude: ata o 30/09/2022. AVISO: é 
unha convocatoria non competitiva, polo que as subvencións repartiranse 
por orde de presentación ata o esgotamento do crédito. 
 
• DOG núm. 215, do 09/11/2021. Programa de axudas correspondentes 
aos programas de incentivos 4 e 5 vencellados ao autoconsumo e ao 
almacenamento no sector residencial, as administracións públicas e o 
terceiro sector. Obxecto: realización de instalacións de autoconsumo, con 
fontes de enerxía renovable no sector residencial, Administracións e no 
terceiro sector, con ou sen almacenamento, ou incorporación de 
almacenamento en instalacións existentes de autoconsumo. Persoas 
beneficiarias: persoas físicas, Administracións ou entes do terceiro sector. 
Prazo de solicitude: ata o 31/12/2023. AVISO: é unha convocatoria non 
competitiva, polo que as subvencións repartiranse por orde de 
presentación ata o esgotamento do crédito. 
 
• DOG núm. 215, do 09/11/2021. Programa de incentivos 6 vencellado á 
realización de instalacións de enerxías renovables térmicas no sector 
residencial. Obxecto: realización de instalacións térmicas de biomasa, 
aerotermia, xeotermia, hidrotermia, ou solar térmica. Persoas 
beneficiarias: persoas físicas, ou entidades. Prazo de solicitude: ata o 
31/12/2023. AVISO: é unha convocatoria non competitiva, polo que as 
subvencións repartiranse por orde de presentación ata o esgotamento do 
crédito. 
 
•DOG núm. 243, do 21/12/2021. Axudas aos servizos de desenvolvemento 
estratéxico, profesionalización, innovación e adopción de solucións de 
dixitalización para a súa realización en empresas galegas (programa Re-
acciona). Obxecto: axudas en especie consistentes na execución de 
servizos de asesoramento en temas de dixitalización, planificación 
estratéxica e innovación das empresas. Persoas beneficiarias: pemes e 
autónomos. Prazo de solicitude: ata o 08/04/2022. 

• DOG núm. 249, do 29/12/2021. Bases reguladoras para paliar os danos 
producidos polo xabaril nos cultivos agrícolas. Obxecto: subvencións para 
paliar os estragos do porco bravo en prados, mainzais, hortas e plantacións 
de froiteiras. Persoas beneficiarias: tanto profesionais como cultivos para 
autoabastecemento. É necesario comunicar os danos a través do 981 900 
643 (teléfono 012) no prazo máximo de 72 horas despois de producirse e 
presentar a solicitude de axuda dentro do mes seguinte. Poden acollerse 
os danos comunicados desde o 11 de outubro de 2021 até o 10 de outubro 
de 2022. 
 
• DOG núm. 249, do 29/12/2021. Bases reguladoras para paliar os danos 
producidos por ataques de lobo ás reses das explotacións gandeiras. 
Obxecto: subvencións para compensar as perdas en vacún, ovino, cabrún, 
cabalar e porco celta. Persoas beneficiarias: titulares de explotacións. É 
necesario comunicar os danos a través do 981 900 643 (teléfono 012) no 
prazo máximo de 24 horas en explotacións intensivas ou 3 días despois de 
producirse no caso das extensivas. A axuda hai que solicitala, como moi 
tarde, un mes despois da comunicación. Poden acollerse os danos 
comunicados desde o 1 de outubro de 2021 até o 30 de setembro de 2022. 
 
• DOG núm. 250, do 30/12/2021. Bases reguladoras das axudas para a 
promoción e consolidación do emprego autónomo. Obxecto: axuda 
económica a persoas desempregadas que pretendan establecerse como 
traballadoras autónomas. Persoas beneficiarias: persoas que se dean de 
alta como autónomas. Prazo de cobertura: dende o 01/10/2021 ata o 
30/09/2022 
 
• DOG núm. 250, do 30/12/2021. Bases reguladoras do Programa do bono 
das persoas autónomas. Obxecto: axuda para a contratación de servizos de 
cara á mellora da competitividade, ou a realización de investimentos no 
ano 2022. Persoas beneficiarias: persoas autónomas cunha antigüidade 
superior a 42 meses. Prazo de solicitude: dende o 14/01/2022 ata o 
14/02/2022 
 
• DOG núm. 1, do 03/01/2022. Bases reguladoras das axudas destinadas á 
creación de empresas para actividades non agrícolas en zonas rurais. 
Obxecto: axuda á primeira implantación de actividades económicas non 
agrarias que creen emprego nas zonas rurais. Persoas beneficiarias: 
persoas autónomas e pemes. Prazo de solicitude: ata o 08/03/2022 
 
• DOG núm. 11, do 18/01/2022. Bases reguladoras das subvencións para 
proxectos de biomasa destinadas a particulares. Obxecto: axudas para a 
adquisición de estufas de aire, cociñas calefactoras, Cambio de 
queimadores existentes que non sexan de biomasa, equipamentos 
térmicos que utilicen leña, hidroestufas ou insert/cheminea de auga, 
Caldeiras de pélets con volume de acumulación de combustible inferior ou 

dúbidas ou precisades axuda para tramitar as solicitudes tamén 
tedes a opción de contactar co técnico no 981 490 027. 
 
• DOG núm. 212, do 04/11/2021. Programa de axudas para actuacións de 
rehabilitación enerxética en edificios existentes (PREE 5000) para 2022. 
Obxecto: axudas para a rehabilitación enerxética en edificios anteriores a 
2007, de concellos de menos de 5.000/20.000 habitantes, para a mellora 
da envolvente (fachadas, tellados, fiestras...), uso de enerxías renovables e 
iluminación interior. Persoas beneficiarias: persoas físicas ou xurídicas 
propietarias das vivendas. Prazo de solicitude: ata o 30/09/2022. AVISO: é 
unha convocatoria non competitiva, polo que as subvencións repartiranse 
por orde de presentación ata o esgotamento do crédito. 
 
• DOG núm. 215, do 09/11/2021. Programa de axudas correspondentes 
aos programas de incentivos 4 e 5 vencellados ao autoconsumo e ao 
almacenamento no sector residencial, as administracións públicas e o 
terceiro sector. Obxecto: realización de instalacións de autoconsumo, con 
fontes de enerxía renovable no sector residencial, Administracións e no 
terceiro sector, con ou sen almacenamento, ou incorporación de 
almacenamento en instalacións existentes de autoconsumo. Persoas 
beneficiarias: persoas físicas, Administracións ou entes do terceiro sector. 
Prazo de solicitude: ata o 31/12/2023. AVISO: é unha convocatoria non 
competitiva, polo que as subvencións repartiranse por orde de 
presentación ata o esgotamento do crédito. 
 
• DOG núm. 215, do 09/11/2021. Programa de incentivos 6 vencellado á 
realización de instalacións de enerxías renovables térmicas no sector 
residencial. Obxecto: realización de instalacións térmicas de biomasa, 
aerotermia, xeotermia, hidrotermia, ou solar térmica. Persoas 
beneficiarias: persoas físicas, ou entidades. Prazo de solicitude: ata o 
31/12/2023. AVISO: é unha convocatoria non competitiva, polo que as 
subvencións repartiranse por orde de presentación ata o esgotamento do 
crédito. 
 
•DOG núm. 243, do 21/12/2021. Axudas aos servizos de desenvolvemento 
estratéxico, profesionalización, innovación e adopción de solucións de 
dixitalización para a súa realización en empresas galegas (programa Re-
acciona). Obxecto: axudas en especie consistentes na execución de 
servizos de asesoramento en temas de dixitalización, planificación 
estratéxica e innovación das empresas. Persoas beneficiarias: pemes e 
autónomos. Prazo de solicitude: ata o 08/04/2022. 

• DOG núm. 249, do 29/12/2021. Bases reguladoras para paliar os danos 
producidos polo xabaril nos cultivos agrícolas. Obxecto: subvencións para 
paliar os estragos do porco bravo en prados, mainzais, hortas e plantacións 
de froiteiras. Persoas beneficiarias: tanto profesionais como cultivos para 
autoabastecemento. É necesario comunicar os danos a través do 981 900 
643 (teléfono 012) no prazo máximo de 72 horas despois de producirse e 
presentar a solicitude de axuda dentro do mes seguinte. Poden acollerse 
os danos comunicados desde o 11 de outubro de 2021 até o 10 de outubro 
de 2022. 
 
• DOG núm. 249, do 29/12/2021. Bases reguladoras para paliar os danos 
producidos por ataques de lobo ás reses das explotacións gandeiras. 
Obxecto: subvencións para compensar as perdas en vacún, ovino, cabrún, 
cabalar e porco celta. Persoas beneficiarias: titulares de explotacións. É 
necesario comunicar os danos a través do 981 900 643 (teléfono 012) no 
prazo máximo de 24 horas en explotacións intensivas ou 3 días despois de 
producirse no caso das extensivas. A axuda hai que solicitala, como moi 
tarde, un mes despois da comunicación. Poden acollerse os danos 
comunicados desde o 1 de outubro de 2021 até o 30 de setembro de 2022. 
 
• DOG núm. 250, do 30/12/2021. Bases reguladoras das axudas para a 
promoción e consolidación do emprego autónomo. Obxecto: axuda 
económica a persoas desempregadas que pretendan establecerse como 
traballadoras autónomas. Persoas beneficiarias: persoas que se dean de 
alta como autónomas. Prazo de cobertura: dende o 01/10/2021 ata o 
30/09/2022 
 
• DOG núm. 250, do 30/12/2021. Bases reguladoras do Programa do bono 
das persoas autónomas. Obxecto: axuda para a contratación de servizos de 
cara á mellora da competitividade, ou a realización de investimentos no 
ano 2022. Persoas beneficiarias: persoas autónomas cunha antigüidade 
superior a 42 meses. Prazo de solicitude: dende o 14/01/2022 ata o 
14/02/2022 
 
• DOG núm. 1, do 03/01/2022. Bases reguladoras das axudas destinadas á 
creación de empresas para actividades non agrícolas en zonas rurais. 
Obxecto: axuda á primeira implantación de actividades económicas non 
agrarias que creen emprego nas zonas rurais. Persoas beneficiarias: 
persoas autónomas e pemes. Prazo de solicitude: ata o 08/03/2022 
 
• DOG núm. 11, do 18/01/2022. Bases reguladoras das subvencións para 
proxectos de biomasa destinadas a particulares. Obxecto: axudas para a 
adquisición de estufas de aire, cociñas calefactoras, Cambio de 
queimadores existentes que non sexan de biomasa, equipamentos 
térmicos que utilicen leña, hidroestufas ou insert/cheminea de auga, 
Caldeiras de pélets con volume de acumulación de combustible inferior ou 



Novas Novas

En marzo abren os prazos de solicitude de reserva 
de praza e novo ingreso na EIM A Rolada para o 
curso 2022/2023
Entre o día 1 e o día 15 de marzo permanecerá aberto o prazo de 
solicitude de reserva de praza na Escola Infantil Municipal A Rolada para 
o curso 2022/2023. Este primeiro período está pensado para as familias 
que xa teñen nenos ou nenas matriculadas no presente curso e que, 
polo tanto, teñen prioridade á hora de volver inscribir as criaturas no 
centro. Para as novas incorporacións abrirase un segundo período de 
solicitude desde o 16 ata o 31 de marzo. 
 
Os servizos da EIM A Rolada diríxense preferentemente a familias 
empadroadas no municipio con nenos e nenas de entre tres meses e 
tres anos de idade. Só no caso en que haxa vacantes poderá admitir 
alumnado doutros concellos priorizando aquelas familias que teñan o 
seu posto de traballo nunha empresa de San Sadurniño. 
 
A escola dispón de 38 prazas distribuídas en tres unidades: 8 na de 
nenos e nenas de tres meses a un ano, 13 na de criaturas de un a dous 
anos e 17 na ocupada por cativería de entre dous e tres anos.  
 
O horario de apertura máximo é de 8 da mañá a 8 do serán de luns a 
venres e, dentro del, pódense elixir de catro a oito horas de atención 
educativa. Esta posibilidade ten, á súa vez, varias opcións: xornada 
completa continuada ou partida, media xornada de mañá ou media 
xornada de tarde.  A parte educativa complétase con servizo de 
comedor, actividades paralelas e extraescolares e con saídas e 
excursións dentro do horario de atención, como parte fundamental do 
currículo do centro. 
 
As tarifas vixentes para os servizos que presta a EIM son as seguintes, 

segundo o IPC en vigor:  
 
CONCEPTOS COTA VIXENTE 
 Matrícula (anual)  21,26 €  
 Mensualidade a xornada completa (8h.) 207,26 €  
 Mensualidade a media xornada (4h.) 124,36 € 
 Xornada de 2 horas 74,40 € 
 Hora complementaria (prezo mensual)  21,26 € 
 Hora extraordinaria (prezo diario)  3,72 € 
 Comedor mensual para almorzo 26,57 € 
 Comedor mensual para xantar 82,90 € 
 Comedor mensual para merenda 26,57 € 
 Comedor en día solto 4,25 € 
 
A bonificación do 100% na cota tributaria correspondente á taxa por 
atención educativa que deban aboar aquelas unidades familiares que 
teñan matriculados aos segundos fillos ou fillas e sucesivos, aplicarase 
nos termos establecidos e mentres a Xunta de Galicia manteña a 
medida,  a expensas de posibles  cambios que poidan producirse nas 
próximas semanas ou meses. 
 
Para obter máis información hai que contactar coa responsable técnica 
do Concello nas oficinas de Servizos sociais e Igualdade, no teléfono 981 
490 027 ou no correo veronica.rodriguez@sansadurnino.gal. As familias 
tamén poden dirixirse ao centro -981 490 369- onde lles facilitarán toda 
a documentación e solventarán calquera dúbida. As solicitudes deberán 
rexistrarse no Concello, ben de forma presencial ou preferentemente a 
través da Sede Electrónica municipal.

superior a 1000 l. Persoas beneficiarias: persoas particulares e entidades 
sen fin de lucro. Prazo de solicitude: dende o 01/03/2022 ata o 
esgotamento do crédito. As solicitudes serán xestionadas directamente 
nas tendas e instaladores adheridos á campaña (poderanse consultar na 
web: www.inega.gal) 
 
• DOG núm. 12, do 19/01/2022. Bases reguladoras para a concesión, en 
réxime de concorrencia non competitiva, das axudas para actuacións de 
corrección de impactos paisaxísticos destinadas a persoas físicas. Obxecto: 
axudas para obras de mellora paisaxística das fachadas e tellados de 
vivendas e peches que estean sen pintar ou en mal estado de conservación. 
Persoas beneficiarias: persoas particulares titulares do ben. Prazo de 
solicitude: ata o 19/02/2022 ou ata o esgotamento do crédito. AVISO: esta 
é unha convocatoria non competitiva, polo que as subvencións 
repartiranse por orde de presentación ata o esgotamento do crédito. 
 
• DOG núm. 13, do 25/01/2022. Bases reguladoras das subvencións para 
proxectos de investimento en actividades non agrícolas. Obxecto: axudas 
para a adquisición de maquinaria ou equipamentos para actividades non 
agrícolas en zonas rurais. Persoas beneficiarias: pequenas empresas do 
medio rural. Prazo de solicitude: ata o 25/02/2022. 
 
• DOG núm. 19, do 28/01/2022. Bases reguladoras do Plan Galicia 
emprega de incentivos á contratación e á formación na empresa ordinaria. 
Obxecto: axudas á contratación indefinida ou temporal de persoal con 
dificultades para acceder ao mercado laboral, e para a súa formación. 
Persoas beneficiarias: pequenas empresas e persoas traballadoras 
autónomas. Prazo de solicitude: ata o 30/09/2022. 
 
• DOG núm. 19, do 28/01/2022. Bases reguladoras do Programa de axudas 
a persoas traballadoras autónomas pola contratación indefinida inicial e a 
formación de persoas asalariadas. Obxecto: axudas á contratación 

indefinida de novo persoal e para a súa formación. Persoas beneficiarias: 
persoas traballadoras autónomas. Prazo de cobertura: dende o 
01/10/2021 ata o 30/09/2022. 
 
• DOG núm. 21, do 01/02/2022. Bases reguladoras do Programa de axudas 
que rexerán as axudas para a creación de superficies forestais. Obxecto: 
Axudas para a creación de superficies forestais con coníferas ou con 
frondosas. Persoas beneficiarias: persoas titulares dos terreos. Prazo de 
solicitude: ata o 02/03/2022. 
 
• DOG núm. 21, do 01/02/2022. Bases reguladoras do Programa de axudas 
destinadas á elaboración de instrumentos de ordenación ou xestión 
forestais. Obxecto: Axudas para a elaboración de instrumentos de 
ordenación ou xestión forestal. Persoas beneficiarias: persoas titulares dos 
terreos. Prazo de solicitude: ata o 05/04/2022. 
 
• DOG núm. 22, do 02/02/2022. Bases reguladoras do Programa de axudas 
que rexerán as axudas para a conciliación da persoa traballadora 
autónoma. Obxecto: axudas ás persoas traballadoras autónomas que 
precisen contratar persoal ou servizos que permitan a conciliación. Persoas 
beneficiarias: persoas traballadoras autónomas. Prazo de solicitude: ata o 
16/03/2022. 
 
• BOP núm. 15 do 24/01/2022. A maiores destas axudas autonómicas, 
lembrade tamén que a Deputación ten aberto ata o 4 de marzo o prazo de 
solicitude de axudas dirixidas a asociacións veciñais, culturais, 
ANPA’s e colectivos de tipo social e/ou asistencial,  tanto para o 
desenvolvemento de actividades como para investimentos que precisen 
facer en equipamento ou mellora dos locais. As achegas poden ser de ata 
10.000 euros en cada unha das dúas liñas, que son compatibles entre si. A 
tramitación hai que facela, obrigatoriamente, por vía electrónica a través 
da plataforma SUBTEL. 

Recordade comunicarlle a Medio Rural antes  
do 1 de abril as novas plantacións de pataca
Tras case cinco anos de prohibición xa podemos volver plantar patacas 
en San Sadurniño. Iso xa o sabiades, posto que saiu en todos os 
xornais e radios. Con todo hai que ter en conta que o noso concello 
está considerado como “zona tampón” para conter a praga da couza 
guatemalteca e iso quere dicir que debemos comunicarlle á 
Consellaría do Medio Rural o lugar exacto onde plantemos, a 
superficie total, os quilos de pataca sementada e incluso que 
variedades puxemos na terra. 
 
Esa comunicación obrigatoria hai que facela despois de plantar e en 

todo caso antes do 1 de abril de 2022. É un trámite sinxelo que se 
pode facer a través da Sede Electrónica da Xunta cubrindo un 
formulario específico.  
 
Se non sabedes ou non tedes ordenador podedes acudir ao Concello, 
onde hai o formulario en papel para cubrilo á man e rexistralo alí 
mesmo. Ademais, o persoal de atención ao público xa está ao tanto e 
botaralle unha man a calquera persoa que o precise para 
cumprimentar datos necesarios, como por exemplo a referencia 
SIXPAC da parcela sementada. 

En marzo abre o prazo 
de reservas da EIM  
A Rolada

Celebra o Entroido cun 
boneco ou espantallo na 
porta da casa

Máis “Algueiradas  
de inverno” ata o  
mes de abril

Bota a andar o proxecto “O lavadoiro”

A celebración do Entroido inicia  
o programa “Algueiradas de inverno”
En vista da actual situación sanitaria, a Área de Cultura do 
Concello vai continuar descentralizando as actividades 
levándoas polas parroquias por medio dun programa 
denominado “Algueiradas de inverno”, co que pretende darlle 
cabida ás festexadas “tradicionais ou non” que se axeiten aos 
meses máis fríos do ano e mesmo ao arranque da primavera. A 
primeira das algueiradas será o Entroido, que se celebrará en 
Naraío o sábado 19 de febreiro, e as seguintes puxéronse para o 
5 de marzo na igrexa de Santa Mariña, o 12 en Bardaos e o 2 de 
abril no local social da Seara, en Ferreira. En todas esas datas 
haberá obradoiros, música e outros espectáculos, ademais dun 
concurso distinto en cada unha delas.  
 
Nas páxinas interiores deste Novas contámosvos todo o que vai haber 
dentro das “Algueiradas...”, que comezan o sábado 19 de febreiro 
ás 17:00h no local social da Veiga, en Naraío, cun obradoiro de 
disfraces feitos con bolsas do lixo e outros materiais reciclados, aberto 
á participación de rapazada e persoas adultas.  

Ao seu remate haberá un desfile de máscaras -tamén para quen 
veña da casa co disfrace posto- no que se sortearán tres vales 
de 40€ para gastar en establecementos locais. Fai falla inscrición 
previa a través do 616 332 919. 
 
A iso das 19:00h actuará a Escola Municipal de Pandeireta e 
tan pronto como remate o repaso do seu repertorio servirase un 
chocolate acompañado de biscoito e orellas. 
 
No transcurso da tarde de carnaval anticipado tamén se propón  o 
concurso “A orella máis perfecta” pola súa feitura (non se 
valorará o sabor). Entregaranse dous premios, un outorgado por un 
xurado e outro polo público, consistentes en dúas cestas de 
produto de proximidade. Se o xurado e o público coincidisen no 
mesmo veredicto, a segunda cesta iría parar á seguinte orella 
exposta no local que obteña máis votos populares. 

A Deputación da Coruña presentou recentemente os contidos e obxectivos de “O lavadoiro”, un programa de prevención, formación 
e sensibilización arredor da violencia machista que se vai desenvolver tanto en San Sadurniño como en Moeche. A iniciativa pretende 
crear un espazo para a abordaxe integral das violencias contra das mulleres, fomentando a sororidade pero tamén a participación 
dos homes con intención de avanzar cara a un modelo de masculinidade distinto, que interiorice e normalice a igualdade e que 
ademais se comprometa activamente coa erradicación da violencia machista. Proximamente iniciarase o plan de dinamización en 
ambos concellos conducido pola cooperativa Arabías. 

“O lavadoiro”, un programa 
de todas e todos contra a 
violencia machista

“O lavadoiro” quere crear unha rede veciñal de proximidade á que 
calquera muller poida acudir para atopar consello e axuda, sobre todo 
se se sente vítima dunha situación de violencia física ou psicolóxica. Por 
iso o programa toma o nome dos antigos lavadoiros públicos, que 
tradicionalmente foron espazos de irmandade feminina (sororidade) e 
de resistencia contra o machismo. “O lavadoiro” nace  para crear un 
espazo de encontro feminista que ademais lle dea entrada aos homes e 
os emprace a lavar conxuntamente os trapos sucios do machismo de 
forma aberta e pública. 
 
Con este punto de partida, “O lavadoiro” ofrecerá os seguintes servizos:  
•Atención psicolóxica dirixida a mulleres en situación de violencia 
machista  
•Formación especializada para mulleres que queiran formar parte 
dunha rede de prevención e apoio ante situacións de violencia 
machista, pero tamén para homes que queiran avanzar cara a outros 
modelos de masculinidade afastados da violencia e da discriminación 

das mulleres. No apartado formativo tamén entraría o persoal técnico 
municipal, de cara a garantir a integración transversal do principio de 
igualdade de xénero a nivel municipal. 
 
O programa tamén traballará en colaboración coa Mesa de Cooperación 
Interinstitucional contra a violencia de xénero -da que forman parte 
entes dos dous concellos, como os centros de ensino, os servizos de 
atención médica, a Garda Civil, partidos políticos e persoal municipal- 
para planificar accións concretas de prevención e sensibilización neste 
ámbito. 
 
Nos próximos días informarase sobre o desenvolvemento do programa, 
que prevé presentacións públicas tanto en San Sadurniño como en 
Moeche, posiblemente a finais deste mes ou comezos de marzo. Quen 
queira ampliar información antes daquela e sumarse xa ao proxecto, 
pode contactar coa axente de Igualdade no 981 490 027 ext.1 ou no 
correo veronica.rodriguez@sansadurnino.gal. 


